
КИРИШ
Диссертация мавзусининг долзарблиги ва зарурати. Жаҳонда

банклараро рақобатнинг ривожланиши, давлат мулкчилигини камайтиришга

қаратилган чора-тадбирларнинг кучайиши, паст даражадаги фоиз ставкалари

ва эркин пул оқимларининг мавжудлиги натижасида турли молия-кредит

институтларини хусусийлаштириш ҳамда йирик банклар томонидан сотиб

олиниши ва 1Т компаниялари билан қўшилиши сингари жараёнлар

жадаллашди. Жумладан, «Жаҳон М&А (қўшилиш ва сотиб олиш) бозорида

жами битимлар қиймати 2021 йилнинг 21 декабрь ҳолатига 5,7 трлн.АҚШ

долларини ташкил этиб, ўтган йилнинг шу даврига нисбатан 66%га ўсган.

Жами амалга оширилган битимлар сони 59,748 мингта бўлиб, 2020 йилга

нисбатан 22%га ортган»1. Бу битимларнинг 15%дан ортиғи молия-кредит

соҳасига тегишли бўлиб, бу жараёнларни амалга оширишда бизнесни бозор

қийматида баҳолаш бозор муносабатларининг муҳим шарти ҳисобланади.

Жаҳонда тижорат банкларининг бозор қиймати асосида банкларни

хусусийлаштиришни жадаллаштириш, корпоратив бошқарув

самарадорлигига баҳо бериш, банк фаолияти натижаларини баҳолаш амалиёти

жадаллашмоқда. Бундан ташқари, инвесторлар - ўз инвестиция

самарадорлиги, активлари қийматининг ўзгариши ва унга таъсир қилган

омилларни комплекс таҳлил қилган ҳолда вазиятга баҳо бериши ҳамда

тегишли ҳисоботлар асосида хулоса чиқаришлари учун ташқи баҳоловчилар

хизматларидан фойдаланилмокда. Бундай амалиёт кўламининг кенгайиши

ривожланган мамлакатларда инвесторлар синфининг шаклланиши ва баҳолаш

фаолиятининг назарий-амалий жиҳатлари такомиллаштирилишини тақозо

этаётгани сабабли миллий давлат дастурлари самарадорлигини ошириш,

хусусийлаштириш жараёнини жадаллаштириш, баҳолаш фаолияти

компонснтларини бойитиш, тижорат банкларини бозор қийматида баҳолаш

